
ᐱᔾᔪᑎᖓ: ᒪᓕᒡᓗᒍ ᓄᓇᕗᒥ ᐊᖓᔪᖅᑳᖓᑦᑕ ᑐᖁᖓᔪᓕᕆᔨᑦ ᐅᖃᓚᐅᕐᒪᑦ, ᐋᓐᓂᖅᑎᕆᓂᒃᑯᑦ ᐊᖏᕐᕋᒥ 
ᓱᓕ ᐊᑲᐅᓐᖏᓕᐅᕈᑎᒋᔭᐅᕗᖅ ᓄᓇᕗᒥ ᑕᒪᓐᓇ ᐃᓅᔪᓐᓃᕈᑕᐅᖃᑦᑕᖅᑐᖅ 
ᑕᐃᒪᐃᖏᑦᑐᓐᓇᕋᓗᐊᖅᑎᓪᓗᒍ. ᑎᑎᕋᕐᕕᖓ ᑐᖁᖓᔪᓕᕆᔨᐅᑉ ᓄᓇᕗᒥ ᐱᓕᕆᐊᖃᖅᑐᖅ ᐊᖏᕐᕋᒥ 
ᐋᓐᓂᖅᑎᕆᓂᐅᕙᒃᑐᒥᒃ ᕿᒥᕐᕈᔨᑦ ᑲᑎᒪᔨᕋᓛᖏᓐᓂᒃ ᐋᓐᑎᐅᕆᔪᒥ ᕿᒥᕐᕈᓪᓗᑎᒃ ᓇᔭᖕᒪ ᓲᓛ ᐃᓄᐊᕋᐅᑉ 
ᐃᓄᐊᖅᑕᐅᓂᕆᓚᐅᖅᓯᒪᔭᖓᓂᒃ ᐊᒻᒪᓗ ᐊᑐᓕᖁᔭᓕᐅᖅᓯᒪᓪᓗᑎᒃ ᐱᐅᓯᒋᐊᖅᑕᐅᖁᓪᓗᒍ ᐊᑦᑕᕐᓇᖅᑐᓂᒃ 
ᖃᐅᔨᓴᐃᓂᐅᔪᖅ, ᐊᑦᑕᕐᓇᔾᔭᐃᖅᓯᒪᔾᔪᑎᓂᒃ ᐸᕐᓇᐅᑎᓕᐅᕐᓂᖅ ᐊᒻᒪᓗ ᓄᖅᑲᖅᑎᑦᓯᖁᓪᓗᒋᑦ ᓯᕗᓂᒃᓴᒥ 
ᐃᓅᔪᓐᓃᖅᑐᖃᑐᐃᓐᓇᕆᐊᖃᖅᑐᓂᒃ ᐋᓐᓂᖅᑎᖅᑕᐅᓂᒃᑯᑦ ᑕᒪᓐᓇ ᓄᖅᑲᖅᑎᑕᐅᔪᓐᓇᕋᓗᐊᕐᒪᑦ 
ᐱᕋᔭᒃᐸᒃᑐᑦ ᐃᖅᑲᖅᑐᖅᑕᐅᕕᖓᑕ ᐊᐅᓚᓂᖓᑕ ᐃᓗᐊᒍᑦ, ᐊᒻᒪᓗ ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ 
ᐱᓕᕆᖃᑕᒋᔭᐅᓗᑎᒃ.   

ᑭᐅᑎᓪᓗᒋᑦ ᓯᕗᓪᓕᕐᓄᑦ ᑎᑎᖅᑲᑎᒍᑦ ᐊᐱᖅᑯᑎᒋᓚᐅᖅᑕᓐᓄᑦ ᒥᓂᔅᑕ ᐃᒪᓐᓇ ᐅᖃᓚᐅᖅᑐᖅ 
“ᐱᓕᕆᕕᖓ ᐃᖅᑲᓇᐃᔭᖃᑎᖃᖅᑐᑦ ᐱᓕᕆᕕᖓᓐᓂᒃ ᐃᓄᓕᕆᔨᒃᑯᑦ ᑭᐅᒐᓱᐊᖅᑎᓪᓗᒋᑦ 
ᐊᑐᓕᖁᔭᓕᐊᓂᒃ A-D-ᒧᑦ. ᐱᓕᕆᕕᐅᔪᑦ ᐱᓕᕆᖃᑎᖃᖅᑐᑦ ᐊᖓᔪᖅᑲᐅᑎᓂᒃ ᐱᒋᐊᖅᑎᑕᐅᓯᒪᔪᑦ 
ᐱᓕᕆᐊᑦ ᐊᖑᒻᒪᑎᖁᓪᓗᒋᑦ ᑖᒃᑯᓄᖓ ᐊᑐᓕᖁᔭᓕᐊᖑᔪᓄᑦ.” ᑐᓴᒐᒃᓴᒃᑲᓐᓂᕐᓂᒃ ᐱᔪᒪᕗᖓ ᖃᓄᖅ 
ᑖᒃᑯᐊ ᐊᑐᓕᖁᔭᓕᐊᖑᔪᑦ ᐱᓕᕆᔭᐅᓐᓂᕐᒪᖔᑕ ᑕᐃᒪᓐᖓᑦ ᐱᔭᕇᖅᑕᐅᓚᐅᖅᓯᒪᑎᓪᓗᒍ ᐅᓂᒃᑳᓕᐊᖅ 
2016-ᒥᓂᑦ. 

ᑎᑎᕋᕐᕕᖓ ᑐᖁᖓᔪᓕᕆᔨᒃᑯᑦ ᐊᖓᔪᖅᑳᖓᑦᑕ ᐊᒻᒪᓗ ᑲᑎᒪᔨᕋᓛᖏᑦ ᕿᒥᕐᕈᔨᑦ ᐊᖏᕐᕋᒥ 
ᐃᓄᐊᖅᑕᐅᔪᖃᖅᑎᓪᓗᒍ ᐋᓐᓂᖅᑎᕆᓂᒃᑯᑦ ᑲᒪᔪᑦ ᐅᑯᓂᖓ ᐊᑐᓕᖁᔭᓕᐅᖅᓯᒪᓕᕐᒪᑕ ᐊᒃᑐᐊᓂᖃᖅᑐᓂᒃ 
ᐱᓕᕆᕕᖓᓐᓄᑦ ᒪᓕᒐᓕᕆᔨᒃᑯᑦ ᐊᒻᒪᓗ ᐸᓖᓯᒃᑯᑦ, ᑖᒃᑯᐊ ᐊᐱᖅᑯᑎᒋᔪᒪᔭᒃᑲ ᐃᓗᓕᕆᔭᖏᑦ 
ᖃᓄᐃᑦᑐᓂᒃ ᐱᓕᕆᐊᖃᖅᓯᒪᓕᕐᒪᖔᑕ ᓴᖅᑭᓯᒪᔪᓂᒃ ᐊᑐᓕᖁᔭᓕᐊᖑᓯᒪᔪᓂᑦ. 



                       

1. ᑕᖅᑲᒃᑯᐊ ᐃᓕᓐᓂᐊᖅᑎᑕᐅᓂᖏᑦ ᐊᑦᑕᕐᓇᖅᑐᑦ ᐊᕕᑎᑕᐅᓯᒪᓂᖏᑦ: 
A. ᓯᐊᒻᒪᒃᓯᒪᓂᖅᓴᒃᑯᑦ ᑕᖅᑲᒃᑯᐊ ᖃᐅᔨᑎᑕᐅᔭᕆᐊᖃᕐᒪᑕ, ᑐᕌᖓᔪᓂᒃ 

ᐋᓐᓂᖅᑎᖅᑕᐅᔪᓐᓇᖅᑐᓄᑦ, ᐃᓕᓴᖅᑕᐅᓗᑎᒃ ᐊᑦᑕᓇᔾᔭᐃᖅᓯᓯᒪᓂᒃᑯᑦ ᐊᕕᑎᑦᓯᓯᒪᓂᕐᒧᑦ 
ᐊᐃᑉᐸᖓ ᐋᓐᓂᖅᑎᕆᖃᑦᑕᖅᑎᓪᓗᒍ, ᐊᒻᒪ ᐊᑦᑕᕐᓇᕐᓂᖏᑦ ᐱᖃᑎᒌᖏᓐᓇᖅᐸᑎᒃ ᐊᕐᓇᐅᑉ 
ᕿᑐᕐᖓᖏᓐᓄᓪᓗ ᐅᓗᕆᐊᓇᕈᓐᓇᖅᑎᓪᓗᒍ. 
 
ᓇᓗᓇᐃᕐᓗᒋᑦ ᐃᓗᓕᕆᔭᖏᑦ ᐱᒋᐊᖅᑎᑦᓯᒍᑎᑦ ᐱᓕᕆᕕᖓᓐᓄᑦ ᒪᓕᒐᓕᕆᔨᒃᑯᑦ, ᐊᒻᒪᓗ 
ᐸᓖᓯᒃᑯᑦ ᐊᑐᓕᖅᑎᑕᐅᓂᑯᑦ ᑕᐃᒪᓐᖓᓂᑦ 2016-ᒥᓂᑦ ᑕᖅᑲᒃᑯᐊ ᐃᓕᓴᖅᑕᐅᖁᓪᓗᒋᑦ 
ᐱᕋᔭᒃᑕᐅᓂᑯᑦ, ᐱᕋᔭᒃᑕᐅᔪᓐᓇᖅᑐᑦ, ᐊᒻᒪᓗ ᐃᓚᒌᑦ. ᓇᓗᓇᐃᕐᓗᒍ ᖃᖓᒃᑯᑦ 
ᐱᓕᕆᔭᐅᓐᓂᕐᒪᖔᑕ ᑕᒪᒃᑯᐊ. 
 

B. ᑕᖅᑲᒃᑯᐊ ᐃᓕᓐᓂᐊᖅᑎᑕᐅᓗᑎᒃ ᖃᐅᔨᒃᑲᖅᑕᐅᔭᕆᐊᖃᖅᑐᑦ ᐱᓪᓗᐊᑕᖃᕐᓗᑎᒃ ᖃᓄᖅᑕ 
ᐃᓕᓴᖅᓯᔪᓐᓇᕐᒪᖔᑕ ᐊᒻᒪᓗ ᖃᓄᖅ ᑭᐅᑦᓯᐊᕈᓐᓇᕐᒪᖔᑕ, ᐊᒃᓱᕈᕐᓇᖅᓯᑎᓪᓗᒍ 
ᐊᐃᑉᐸᕇᖑᔫᒃ ᐃᓄᐊᖅᓯᔪᓐᓇᕐᓂᕐᒧᑦ ᑎᑭᐅᑎᔪᓐᓇᖅᓯᑎᓪᓗᒍ. ᐱᖃᓯᐅᑎᓗᒋᑦ ᖃᖓᒃᑯᑦ 
ᑕᒪᓐᓇ ᐱᓕᕆᔭᐅᓐᓂᕐᒪᖔᑦ. ᐱᒻᒪᕆᐅᔪᑦ ᐃᓚᒋᐊᕈᑎᑦ ᐊᑦᑕᕐᓇᕈᓐᓇᕐᓂᖏᓐᓄᑦ 
ᐊᒃᓱᕈᕐᓇᖅᓯᑎᓪᓗᒍ ᑮᓇᐅᔭᖃᖏᓐᓂᕐᒧᑦ ᐊᒃᓱᕈᖅᑐᐊᓘᓕᕐᓗᓂ, ᐊᖓᔮᕐᓇᖅᑐᒧᑦ ᐊᒻᒪᓗ 
ᐃᒥᐊᓗᖕᒧᑦ ᐱᔾᔪᑎᖃᕐᓗᓂ ᐊᒻᒪᓗ ᐃᓚᒌᑦ ᐊᕕᓐᓂᐅᓴᑎᓪᓗᒋᑦ. 
 
ᓇᓗᓇᐃᕐᓗᒋᑦ ᐃᓗᓕᖁᓘᔭᖏᑦ ᐱᖃᓯᐅᑎᓗᒋᑦ ᖃᓄᐃᑦᑐᓂᒃ ᐱᒋᐊᖅᑎᑦᓯᔾᔪᑎᓂᒃ 
ᐱᓕᕆᕕᖓᑦ ᒪᓕᒐᓕᕆᔨᒃᑯᑦ, ᐊᒻᒪᓗ ᐸᓖᓯᒃᑯᑦ, ᐊᑐᓕᖅᑎᑦᓯᓯᒪᖕᒪᖔᑕ ᑕᐃᒪᓐᖓᓂᑦ 
2016-ᒥᓂᑦ ᐊᒃᑐᐊᓂᖃᖅᑐᓂᒃ ᑕᖅᑲᒃᑯᓂᖓ ᑐᓴᐅᒪᑎᑎᑦᓯᓂᕐᒧᑦ ᐱᓕᕆᐊᖃᖅᑎᓪᓗᒋᑦ 
ᐱᓪᓗᐊᑕᖃᖅᑎᓪᓗᒋᑦ ᖃᓄᖅ ᐃᓕᓴᖅᓯᔪᓐᓇᕐᒪᖔᑕ ᐊᒻᒪᓗ ᖃᓄᖅ ᑭᐅᔪᓐᓇᕐᒪᖔᑕ, 
ᐊᒃᓱᕈᕐᓇᖅᓯᑎᓪᓗᒍ ᐊᐃᑉᐸᕇᖑᔫᒃ ᐃᓄᐊᖅᓯᔪᓐᓇᕐᓂᕐᒧᑦ ᑎᑭᐅᑎᔪᓐᓇᖅᓯᑎᓪᓗᒍ. 
ᐱᖃᓯᐅᑎᓗᒋᑦ ᖃᖓᒃᑯᑦ ᑕᒪᓐᓇ ᐱᓕᕆᔭᐅᓐᓂᕐᒪᖔᑦ. 
 

C. ᓄᓇᓕᖕᓂ ᑎᒥᐅᔪᑦ ᐱᓕᕆᕕᖏᑦ ᐱᓕᕆᖃᑎᖃᕐᓗᑎᒃ ᒐᕙᒪᒃᑯᓐᓂᒃ ᕿᓂᕆᐊᖃᖅᑐᑦ 
ᓴᖅᑭᑦᑎᔪᓐᓇᕐᒪᖔᑕ ᐅᐸᒐᕐᓂᖅᑐᒥᒃ, ᑲᑉᐱᐊᓇᖏᑦᑐᒥᒃ ᐊᐅᓚᓂᖃᕐᓗᑎᒃ 
ᐱᖃᓐᓇᕆᔭᖏᓐᓄᑦ ᐊᒻᒪᓗ ᐃᓚᒋᔭᐅᔪᑦ ᑐᓴᒐᒃᓴᓂᒃ ᐱᔪᓐᓇᖁᓪᓗᒋᑦ ᐊᒻᒪᓗ 
ᑐᓴᕋᓱᐊᕈᓐᓇᖁᓪᓗᒋᑦ ᐃᓕᓐᓂᐊᖅᑎᑕᐅᓯᒪᔪᒥᑦ ᖃᓄᐃᑦᑐᖃᖅᑎᓪᓗᒍ 
ᐃᓱᒫᓗᒍᑎᖃᖅᑎᓪᓗᒋᑦ ᐊᕐᓇᖅ ᐊᑦᑕᕐᓇᖅᑐᒦᒋᐊᖓ ᐊᐃᑉᐸᕆᔭᖓᓂᑦ. ᑕᐃᒪᐃᑦᑐᖃᖅᑎᓪᓗᒍ 
ᑐᑭᒧᐊᒃᑎᑦᓯᔪᓐᓇᖅᑐᑦ ᓄᒧᓐᖓᕆᐊᒃᓴᖅ ᓇᓗᔪᓄᑦ ᐃᑲᔪᖅᓯᓗᑎᒃ ᖃᓄᖅ 
ᐃᑲᔪᖅᓯᔪᓐᓇᕐᒪᖔᑕ ᓴᐳᒻᒥᒡᓯᕐᓗᑎᒃ ᐊᑦᑕᕐᓇᖅᑐᒦᑦᑐᒥᒃ. 
 
ᓇᓗᓇᐃᕐᓗᒋᑦ ᐃᓗᓕᕆᔭᖏᑦ ᖃᓄᐃᑦᑐᓂᒃ ᐱᒋᐊᖅᑎᑦᓯᒍᑎᓂᒃ ᐱᓕᕆᕕᖓᑦ 
ᒪᓕᒐᓕᕆᔨᒃᑯᑦ, ᐊᒻᒪᓗ ᐸᓖᓯᒃᑯᑦ, ᐊᑐᓕᖅᑎᑦᓯᓯᒪᖕᒪᖔᑕ ᑕᐃᒪᓐᖓᓂᑦ 2016-ᒥᓂᑦ 
ᕿᓂᖅᑎᓪᓗᒋᑦ ᐅᐸᒐᕐᓂᖅᑐᒥᒃ ᑲᑉᐱᐊᓇᖏᑦᑐᒥᒃ ᐊᐅᓚᓂᖃᕐᓗᑎᒃ ᐱᖃᓐᓇᕆᔭᖏᓐᓄᑦ 



                       

ᐊᒻᒪᓗ ᐃᓚᒋᔭᐅᔪᑦ ᑐᓴᒐᒃᓴᓂᒃ ᐱᔪᓐᓇᖁᓪᓗᒋᑦ ᐊᒻᒪᓗ ᑐᓴᕋᓱᐊᕈᓐᓇᖁᓪᓗᒋᑦ 
ᐃᓕᓐᓂᐊᖅᑎᑕᐅᓯᒪᔪᒥᑦ ᖃᓄᐃᑦᑐᖃᖅᑎᓪᓗᒍ ᐃᓱᒫᓗᒍᑎᖃᖅᑎᓪᓗᒋᑦ ᐊᕐᓇᖅ 
ᐊᑦᑕᕐᓇᖅᑐᒦᒋᐊᖓ ᐊᐃᑉᐸᕆᔭᖓᓂᑦ. ᐱᖃᓯᐅᑎᓗᒋᑦ ᖃᖓᒃᑯᑦ ᑕᒪᓐᓇ 
ᐱᓕᕆᔭᐅᓐᓂᕐᒪᖔᑦ. 
 

D. ᐊᑐᓕᖁᔭᓕᐅᖅᐳᒍᑦ ᓄᓇᓕᖕᓂ ᐃᖅᑲᖅᑐᐃᕕᓕᕆᓂᕐᒧᑦ ᐃᖅᑲᓇᐃᔭᖅᑎᑦ ᐊᒻᒪᓗ 
ᐱᕋᔭᒃᑕᐅᓯᒪᔪᓄᑦ ᐱᔨᑦᓯᖅᑎᐅᔪᑦ ᐱᓕᕆᔨᒻᒪᕆᐅᔪᑦ ᐃᓕᓐᓂᐊᖅᑎᑕᐅᔭᕆᐊᖃᖅᑐᑦ 
ᐱᑐᐃᓐᓇᐅᖏᑦᑐᒃᑯᑦ ᖃᓄᐃᓐᓂᐅᔪᓂᒃ ᐊᖏᕐᕋᒥ ᐋᓐᓂᖅᑎᕆᓂᐅᑉ ᒥᒃᓵᓄᑦ. ᑕᒪᑐᒧᖓ 
ᐃᓕᓴᐃᓂᐅᔪᖅ ᐱᖃᓯᐅᔾᔨᓯᒪᓗᓂ ᐃᓕᓴᖅᓯᔭᕆᐅᖅᓴᓂᕐᒥᒃ ᓇᓗᓇᐃᒃᑯᑕᕐᓂᒃ ᐊᒻᒪᓗ 
ᖃᐅᔨᒪᔾᔪᑎᐅᔪᓂᒃ ᐊᖏᕐᕋᒥ ᐋᓐᓂᖅᑎᕆᓂᐅᑉ ᒥᒃᓵᓄᑦ ᐊᒻᒪᓗ ᖃᓄᖅ ᑭᐅᔪᓐᓇᕐᒪᖔᑕ 
ᐸᓯᒃᓯᓯᕈᑎᒃ ᐱᔨᑦᓯᖅᑕᖓᑦ ᐊᑐᕐᓂᕐᓗᒃᑕᐅᖃᑦᑕᕐᓂᖓᓂᒃ. ᐱᒻᒪᕆᐅᕗᖅ ᐃᓕᓴᖅᑕᐅᔾᔪᑎᖏᑦ 
ᐃᔨᒋᓂᖅᓴᐅᖁᓪᓗᒋᑦ ᐃᓘᓐᓇᖏᓐᓄᑦ ᐊᔾᔨᒌᖏᑦᑐᓄᑦ ᐊᖏᕐᕋᒥ ᐋᓐᓂᖅᑎᕆᓂᐅᔪᓄᑦ 
ᐱᖃᓯᐅᑎᓪᓗᒋᑦ ᐋᓐᓂᖅᑎᖅᑕᐅᓂᖅ ᐃᓱᒪᒃᑯᑦ/ᐃᒃᐱᖕᓂᐊᓂᒃᑯᑦ/ᐅᖃᐅᔪᐃᓂᕐᓗᖕᓂᒃᑯᑦ  
ᐅᓄᖅᑐᓄᑦ ᑕᒪᓐᓇ ᐊᑐᖅᑕᐅᖃᑦᑕᕐᒪᑦ; ᐃᓕᓴᓯᔪᓐᓇᖅᓯᖁᓪᓗᒋᑦ ᐊᑦᑕᕐᓇᖅᑐᓂᒃ 
ᐊᕕᓐᓂᐅᓴᓕᖅᑎᓪᓗᒋᑦ ᐊᐃᑉᐸᕇᑦ ᐅᕝᕙᓘᓐᓃᑦ ᐊᕕᕋᑖᕐᓂᑰᑎᓪᓗᒋᑦ ᐊᒻᒪᓗ ᐃᓱᒪᖏᑎᒍᑦ 
ᐋᓐᓂᐊᖅᑐᓂᒃ ᐃᓕᓴᖅᓯᔭᕆᐅᖅᓴᓗᑎᒃ, ᐃᒥᐊᓗᖕᒧᑦ ᐋᖓᔮᕐᓇᖅᑐᒧᓪᓗ 
ᐊᔪᓕᕈᑎᖃᖅᓯᒪᑎᓪᓗᒋᑦ ᐋᓐᓂᖅᑎᕆᔨᐅᔪᖅ. 
 
ᓇᓗᓇᐃᕐᓗᒍ ᐃᓗᓕᕆᔭᖏᑦ ᖃᓄᐃᑦᑐᓂᒃ ᐱᒋᐊᕈᑎᓂᒃ ᐱᓕᕆᕕᖓᑦ ᒪᓕᒐᓕᕆᔨᒃᑯᑦ 
ᐊᑐᓕᖅᑎᑦᓯᓯᒪᖕᒪᖔᑕ ᑕᐃᒪᓐᖓᓂᑦ 2016-ᒥᓂᑦ ᐱᑐᐃᓐᓇᐅᖏᑦᑐᒃᑯᑦ 
ᐃᓕᓐᓂᐊᖅᑎᑦᓯᖁᓪᓗᒋᑦ ᖃᓄᐃᓐᓂᐅᔪᓐᓇᖅᑐᓂᒃ ᐊᖏᕐᕋᒥ ᐋᓐᓂᖅᑎᕆᓂᐅᔪᖅ.  
ᐃᓕᓴᐃᔾᔪᑎᐅᔪᖅ ᐱᖃᓯᐅᔾᔨᓐᓂᕐᒪᖔᑦ ᐱᖃᓯᐅᔾᔨᓐᓂᖏᒻᒪᖔᑦ ᐃᓕᓴᖅᓯᔭᕆᐅᖅᓴᓂᕐᒥᒃ 
ᓇᓗᓇᐃᒃᑯᑕᕐᓂᒃ ᐊᒻᒪᓗ ᖃᐅᔨᒪᔾᔪᑕᐅᔪᓐᓇᖅᑐᓂᒃ ᐊᖏᕐᕋᒥ ᐋᓐᓂᖅᑎᕆᔪᖃᖅᑎᓪᓗᒍ 
ᐊᒻᒪᓗ ᖃᓄᖅ ᑭᐅᔪᓐᓇᕋᔭᕐᒪᖔᑕ ᐸᓯᒃᓯᓕᕈᑎᒃ ᐱᔨᑦᓯᖅᑕᖓ ᐋᓐᓂᖅᓯᖅᑕᐅᖃᑦᑕᕐᓂᖓᓂᒃ. 
ᑕᐃᒪᐃᒻᒪᑦ, ᐃᓕᓴᐃᔾᔪᑎᐅᔪᑦ ᐃᔨᒋᓂᖅᓴᐅᖕᒪᖔᑕ ᐊᔾᔨᒌᖏᑦᑐᓄᑦ ᐃᓘᓐᓇᖏᓐᓄᑦ ᐊᖏᕐᕋᒥ 
ᐋᓐᓂᖅᑎᕆᓂᐅᕙᒃᑐᓄᑦ ᐱᖃᓯᐅᑎᓪᓗᒋᑦ. ᐃᓱᒪᒃᑯᑦ/ᐃᒃᐱᖕᓂᐊᓂᒃᑯᑦ/ᐅᖃᐅᔪᐃᓂᕐᓗᖕᓂᒃᑯᑦ  
ᐅᓄᖅᑐᓄᑦ ᑕᒪᓐᓇ ᐊᑐᖅᑕᐅᖃᑦᑕᕐᒪᑦ; ᐃᓕᓴᓯᔪᓐᓇᖅᓯᖁᓪᓗᒋᑦ ᐊᑦᑕᕐᓇᖅᑐᓂᒃ 
ᐊᕕᓐᓂᐅᓴᓕᖅᑎᓪᓗᒋᑦ ᐊᐃᑉᐸᕇᑦ ᐅᕝᕙᓘᓐᓃᑦ ᐊᕕᕋᑖᕐᓂᑰᑎᓪᓗᒋᑦ ᐊᒻᒪᓗ ᐃᓱᒪᖏᑎᒍᑦ 
ᐋᓐᓂᐊᖅᑐᓂᒃ ᐃᓕᓴᖅᓯᔭᕆᐅᖅᓴᓗᑎᒃ, ᐃᒥᐊᓗᖕᒧᑦ ᐋᖓᔮᕐᓇᖅᑐᒧᓪᓗ 
ᐊᔪᓕᕈᑎᖃᖅᓯᒪᑎᓪᓗᒋᑦ ᐋᓐᓂᖅᑎᕆᔨᐅᔪᖅ. 
 

E. ᐊᑐᓕᖁᔭᓕᐅᕆᕗᒍᑦ ᐃᓄᐃᑦ ᐃᓕᖅᑯᓯᖏᓐᓂᒃ ᐃᓕᓴᖅᑕᐅᖁᓪᓗᒋᑦ ᐊᒻᒪᓗ ᐃᓕᖅᑯᓯᕐᒧᑦ 
ᐱᓕᒻᒪᒃᓴᖅᑕᐅᓗᑎᒃ ᐃᓕᓴᖅᑕᐅᖃᑦᑕᓕᕐᓗᑎᒃ ᒪᓕᒐᖅᑎᒍᑦ ᐱᖃᓯᐅᔾᔭᐅᓗᑎᒃ ᐃᓘᓐᓇᖏᓐᓂ 
ᐱᓕᒻᒪᒃᓴᐅᑎᐅᓪᓗᑎᒃ ᐱᓕᕆᐊᖑᔪᑦ ᐃᓗᐊᓂ ᐃᖅᑲᓇᐃᔭᖅᑎᓄᑦ ᑕᑯᖅᑳᖅᑎᐅᕙᒃᑐᓄᑦ, 
ᓲᕐᓗ ᐸᓖᓯᓄᑦ, ᐋᓐᓂᐊᖅᑐᓕᕆᔨᐅᔪᓄᑦ, ᐊᒻᒪᓗ ᐃᓚᒌᓄᑦ ᐋᓐᓂᖅᑎᕆᖃᑦᑕᐅᔾᔪᓄᑦ 
ᐱᓕᕆᔨᐅᔪᓄᑦ/ᐃᑲᔪᖅᑎᐅᔪᓄᑦ ᐃᓄᓕᕆᔨᓄᑦ. 



                       

ᓇᓗᓇᐃᕐᓗᒋᑦ ᐃᓗᓕᕆᔭᖏᑦ ᐱᒋᐊᖅᑎᑦᓯᒍᑎᖏᑦ ᐱᓕᕆᕕᖓᑦᑕ ᒪᓕᒐᓕᕆᔨᒃᑯᑦ ᐊᒻᒪᓗ 
ᐸᓖᓯᒃᑯᑦ, ᐊᑐᓕᖅᑎᓯᒪᔭᖏᑦ ᑕᐃᒪᓐᖓᓂᑦ 2016-ᒥᓂᑦ ᐱᓕᒻᒪᒃᓴᖅᑕᐅᓗᑎᒃ 
ᐃᓕᓴᖅᑕᐅᖃᑦᑕᓕᕐᓗᑎᒃ ᒪᓕᒐᖅᑎᒍᑦ ᐱᖃᓯᐅᔾᔭᐅᓗᑎᒃ ᐃᓘᓐᓇᖏᓐᓂ 
ᐱᓕᒻᒪᒃᓴᐅᑎᐅᓪᓗᑎᒃ ᐱᓕᕆᐊᖑᔪᑦ ᐃᓗᐊᓂ ᐃᖅᑲᓇᐃᔭᖅᑎᓄᑦ ᑕᑯᖅᑳᖅᑎᐅᕙᒃᑐᓄᑦ, 
ᓲᕐᓗ ᐸᓖᓯᓄᑦ, ᐋᓐᓂᐊᖅᑐᓕᕆᔨᐅᔪᓄᑦ. ᓇᓗᓇᐃᕐᓗᒋᑦ ᖃᖓᒃᑯᑦ ᐱᓕᕆᔭᐅᓐᓂᕐᒪᖔᑕ 
ᑕᒪᓐᓇ. 
 

2. ᒪᓕᒐᕐᓂᒃ ᒪᓕᒃᑕᐅᑎᑦᓯᔨᑦ (ᐸᓖᓯᒃᑯᑦ) ᐱᔨᑦᓯᕐᓂᖓᑦ: 

K.  ᐊᑐᓕᖁᔭᓕᐅᖅᐳᒍᑦ ᐸᓖᓯᒃᑯᑦ  ᑲᔪᓯᔪᒃᑯᑦ ᐃᓕᓴᐃᔾᔪᑎᖃᖁᓪᓗᒋᑦ ᐸᓖᓯᓄᑦ 
ᐊᑑᑎᖃᑦᓯᐊᖅᑐᒃᑯᑦ ᑭᐅᓯᔪᓐᓇᑦᓯᐊᖁᓪᓗᒋᑦ ᐊᖏᕐᕋᒥ ᐋᓐᓂᖅᑎᕆᓂᐅᔪᓄᑦ ᐱᓗᐊᖅᑐᒥᒃ 
ᑭᖑᓂᑦᑎᓐᓂ  ᐃᓄᐊᕈᒪᖃᑦᑕᖅᓯᒪᑎᓪᓗᒍ ᐊᒻᒪᓗ ᐃᒻᒥᓂᒃ ᑐᖁᒍᒪᖃᑦᑕᖅᑎᓪᓗᒍ, 
ᐊᕕᓯᒪᑎᓪᓗᒋᑦ, ᐊᖓᔮᕐᓇᖅᑐᒥᒃ ᐃᒥᐊᓗᖕᒧᓪᓗ ᐊᔪᓕᕈᑎᖃᖅᑎᓪᓗᒍ ᐊᒻᒪ 
ᐊᔪᐃᓐᓇᕈᑎᖃᓕᖅᑎᓪᓗᒍ ᑖᑦᓱᒥᖓᑦᓴᐃᓐᓇᖅ ᐃᓄᖕᒥᒃ ᐱᔾᔪᑎᖃᓕᖅᑎᓪᓗᒍ. 

  ᓇᓗᓇᐃᕐᓗᒋᑦ ᐃᓗᓕᕆᔭᖏᑦ ᐱᒋᐊᖅᑎᑦᓯᒍᑎᖏᑦ ᐱᓕᕆᕕᖓᑦᑕ ᒪᓕᒐᓕᕆᔨᒃᑯᑦ ᐊᒻᒪᓗ 
ᐸᓖᓯᒃᑯᑦ, ᐊᑐᓕᖅᑎᓯᒪᔭᖏᑦ ᑕᐃᒪᓐᖓᓂᑦ 2016-ᒥᓂᑦ ᑲᔪᓯᔪᒃᑯᑦ ᐃᓕᓴᖅᑕᐅᖁᓪᓗᒋᑦ ᐸᓖᓯᑦ 
ᐊᑑᑎᖃᑦᓯᐊᖅᑐᒃᑯᑦ ᑭᐅᓯᔪᓐᓇᑦᓯᐊᖁᓪᓗᒋᑦ ᐊᖏᕐᕋᒥ ᐋᓐᓂᖅᑎᕆᓂᐅᔪᓄᑦ ᐱᓗᐊᖅᑐᒥᒃ 
ᑭᖑᓂᑦᑎᓐᓂ  ᐃᓄᐊᕈᒪᖃᑦᑕᖅᓯᒪᑎᓪᓗᒍ ᐊᒻᒪᓗ ᐃᒻᒥᓂᒃ ᑐᖁᒍᒪᖃᑦᑕᖅᑎᓪᓗᒍ, 
ᐊᕕᓯᒪᑎᓪᓗᒋᑦ, ᐊᖓᔮᕐᓇᖅᑐᒥᒃ ᐃᒥᐊᓗᖕᒧᓪᓗ ᐊᔪᓕᕈᑎᖃᖅᑎᓪᓗᒍ ᐊᒻᒪ 
ᐊᔪᐃᓐᓇᕈᑎᖃᓕᖅᑎᓪᓗᒍ ᑖᑦᓱᒥᖓᑦᓴᐃᓐᓇᖅ ᐃᓄᖕᒥᒃ ᐱᔾᔪᑎᖃᓕᖅᑎᓪᓗᒍ. ᓇᓗᓇᐃᕐᓗᒍ 
ᖃᖓᒃᑯᑦ ᑕᒪᓐᓇ ᐱᓕᕆᔭᐅᓐᓂᕐᒪᖔᑦ. 

L. ᑲᔪᓯᔪᒃᑯᑦ ᑎᓕᐅᕆᕗᒍᑦ ᐸᓖᓯᒃᑯᓐᓂᒃ ᕿᒥᕐᕈᓇᖁᓪᓗᒋᑦ ᐊᔾᔨᒌᖏᑦᑐᓂᒃ ᐱᓕᕆᖃᑎᒋᔾᔪᑕᐅᔪᓂᒃ 
ᐱᓂᕐᓗᒃᑕᐅᓯᒪᔪᓄᑦ ᐊᒻᒪᓗ ᐱᕋᔭᒃᓯᓯᒪᔪᓄᑦ ᐃᔨᒋᓂᖃᕐᓗᑎᒃ ᓯᕗᒧᐊᒃᑎᑦᓯᓂᕐᒥᒃ 
ᐊᑐᕆᐊᖃᖅᑐᓂᒃ ᐊᑐᐊᒐᕐᓂᒃ, ᒪᓕᒐᕐᓂᒃ ᐊᒻᒪᓗ ᑎᓕᓯᔾᔪᑎᐅᔪᓂᒃ ᒪᓕᒃᓯᖁᓪᓗᒋᑦ 
ᐃᓕᓐᓂᐊᑦᓯᐊᖁᓪᓗᒋᑦ ᐊᒻᒪᓗ ᐱᐅᓯᒋᐊᖅᑕᖁᓪᓗᒍ ᑕᒪᑐᒧᖓ ᐊᐅᓚᑦᓯᔾᔪᑎᐅᕙᒃᑐᖅ. 

 ᓇᓗᓇᐃᕐᓗᒋᑦ ᐃᓗᓕᕆᔭᖏᑦ ᐱᒋᐊᖅᑎᑦᓯᒍᑎᖏᑦ ᐱᓕᕆᕕᖓᑦᑕ ᒪᓕᒐᓕᕆᔨᒃᑯᑦ ᐊᒻᒪᓗ 
ᐸᓖᓯᒃᑯᑦ, ᐊᑐᓕᖅᑎᓯᒪᔭᖏᑦ ᑕᐃᒪᓐᖓᓂᑦ 2016-ᒥᓂᑦ ᕿᒥᕐᕈᓇᖁᓪᓗᒋᑦ ᐊᔾᔨᒌᖏᑦᑐᓂᒃ 
ᐱᓕᕆᖃᑎᒋᔾᔪᑕᐅᔪᓂᒃ ᐱᓂᕐᓗᒃᑕᐅᓯᒪᔪᓄᑦ ᐊᒻᒪᓗ ᐱᕋᔭᒃᓯᓯᒪᔪᓄᑦ ᐃᔨᒋᓂᖃᕐᓗᑎᒃ 
ᓯᕗᒧᐊᒃᑎᑦᓯᓂᕐᒥᒃ ᐊᑐᕆᐊᖃᖅᑐᓂᒃ ᐊᑐᐊᒐᕐᓂᒃ, ᒪᓕᒐᕐᓂᒃ ᐊᒻᒪᓗ ᑎᓕᓯᔾᔪᑎᐅᔪᓂᒃ 
ᒪᓕᒃᓯᖁᓪᓗᒋᑦ ᐃᓕᓐᓂᐊᑦᓯᐊᖁᓪᓗᒋᑦ ᐊᒻᒪᓗ ᐱᐅᓯᒋᐊᖅᑕᖁᓪᓗᒍ ᑕᒪᑐᒧᖓ 
ᐊᐅᓚᑦᓯᔾᔪᑎᐅᕙᒃᑐᖅ. ᓇᓗᓇᐃᕐᓗᒍ ᖃᖓᒃᑯᑦ ᑕᒪᓐᓇ ᐱᓕᕆᔭᐅᓐᓂᕐᒪᖔᑦ. 

3. ᑐᒃᓯᕋᕈᒪᕗᖓ ᑐᓴᕈᒪᓪᓗᖓ ᖃᓄᐃᑦᑐᓂᒃ ᐱᓕᕆᔾᔪᑎᖃᕐᒪᖔᑕ ᐊᒻᒪᓗ ᖃᓄᐃᑦᑐᓂᒃ 
ᐃᑲᔪᖅᑐᐃᔾᔪᑎᓂᒃ ᐊᑐᐃᓐᓇᐅᑎᑦᓯᖕᒪᖔᑕ ᑕᒪᒃᑯᓄᖓ ᑭᓇᒃᑯᑐᐃᓐᓇᕐᓄᑦ ᐃᓱᒫᓗᖕᓇᖅᑐᓄᑦ 
ᐃᓚᒋᔭᖏᓐᓂᑦ ᐊᑦᑕᕐᓇᖅᑐᒦᑦᑕᐅᑐᐃᓐᓇᕆᐊᖃᖅᑐᓄᑦ. 



                       

4. ᐃᓚᒋᓪᓗᒍ ᑐᒃᓯᕋᕈᒪᕗᖓ ᑐᓴᕈᕆᒪᓪᓗᖓ ᖃᓄᐃᑦᑐᓂᒃ ᐱᓕᕆᔾᔪᑎᖃᕐᒪᖔᑕ ᐊᒻᒪᓗ 
ᖃᓄᐃᑦᑐᓂᒃ ᐃᑲᔪᖅᑐᐃᔾᔪᑎᓂᒃ ᐊᑐᐃᓐᓇᐅᑎᑦᓯᖕᒪᖔᑕ ᐋᓐᓂᖅᓯᖅᑕᐅᓯᒪᓂᑯᓄᑦ 
ᐃᓕᓴᖅᔪᓐᓇᖏᑦᑐᓄᑦ ᐊᑦᑕᕐᓇᕐᓂᖏᓐᓂᒃ ᐃᒻᒥᒧᑦ ᐊᒻᒪᓗ ᕿᑐᕐᖓᖏᓐᓄᑦ ᐊᐃᑉᐸᕆᓚᐅᖅᑕᖏᑦ. 

 

 

 

 

 

 

 

 

 

 

 

 

 

 

 

 

 

 

 

 

 



                       

 

ᑎᑎᕋᕐᕕᖓ ᑐᖁᖓᔪᓕᕆᔨᒻᒪᕆᐅᑉ 
 OFFICE OF THE CHIEF CORONER 

HAVAKVIA ATANGUYAATA TUQUNGALIQIYIIT 
BUREAU DU CORONER CHIEF CORONER 

NUNAVUT 
ᓄᓇᕗᒥ 

ᑐᓴᒐᒃᓴᑦ ᓴᖅᑭᑕᑦ - ᐊᑐᓕᖁᔭᓕᐊᑦ ᐃᓅᔪᓐᓃᖅᑐᖃᖃᑦᑕᖁᓇᒍ ᐊᖏᕐᕋᒥ ᐋᓐᓂᖅᑎᕆᓂᒃᑯᑦ 

ᑎᑎᕋᕐᕕᖓ ᑐᖁᖓᔪᓕᕆᔨᒃᑯᑦ ᐊᖓᔪᖅᑳᖓᑦᑕ ᑐᓴᖅᑎᑦᓯᔪᒪᕗᑦ ᑕᖅᑲᒃᑯᓂᖓ ᐊᖏᕐᕋᒥ 
ᐋᓐᓂᖅᑎᕆᖃᑦᑕᕐᓂᖅ ᑲᔪᓯᔪᒃᑯᑦ ᐊᑲᐅᓐᖏᓕᐅᕈᑕᐅᓂᖓᓂᒃ ᓄᓇᕗ ᐃᓗᐊᓂ ᑕᐃᒪᐃᓐᓂᖓᓄᑦ 
ᐅᓄᑲᓪᓚᒃᑐᑦ ᐃᓅᔪᓐᓃᖃᑦᑕᖅᓯᒪᕗᑦ ᐋᓐᓂᖅᑎᖅᑕᐅᓂᒃᑯᑦ ᐊᒻᒪᓗ ᐃᓅᓯᕐᒥᖕᓂᒃ ᑭᐱᓯᓯᒪᔪᑦ 
ᐅᓄᑲᓪᓚᒃᑑᓪᓗᑎᒃ. 

ᐃᑲᔪᖅᑐᐃᖁᓪᓗᒋᑦ ᑎᓕᔭᐅᓯᒪᔾᔪᑎᖏᓐᓂ ᐱᓕᕆᐊᒃᓴᕆᔭᖏᓐᓂ ᕿᒥᕐᕈᖁᓪᓗᒋᑦ 
ᐃᓅᔪᓐᓃᖅᑐᖃᖅᑎᓪᓗᒍ ᐊᖏᕐᕋᒥ ᐋᓐᓂᖅᓯᖅᑕᐅᓂᒃᑯᑦ, ᐊᖓᔪᖅᑳᖓᑦ ᑐᖁᖓᔪᓕᕆᔨᒃᑯᑦ 
ᑐᒃᓯᕋᓚᐅᖅᑐᑦ ᐊᖏᕐᕋᒥ ᐋᓐᓂᖅᓯᖅᑕᐅᓂᒃᑯᑦ ᐃᓅᔪᓐᓃᖅᑐᖃᖅᑎᓪᓗᒍ ᕿᒥᕐᕈᔨᑦ ᑲᑎᒪᔨᕋᓛᖏᓐᓂᑦ 
ᑎᑎᕋᕐᕕᖓᓐᓂᑦ ᐊᖓᔪᖅᑳᖓᑦᑕ ᑐᖁᖓᔪᓕᕆᔨᑦ ᐋᓐᑎᐅᕆᔪᒥ ᕿᒥᕐᕈᖁᔨᓪᓗᓂ ᒫᓐᓇᕋᑖᖑᓚᐅᖅᑐᖅ 
ᓄᓇᕗᒥ ᐊᖏᕐᕋᒥ ᐋᓐᓂᖅᓯᖅᑕᐅᓂᒃᑯᑦ ᐱᓂᐊᕐᓂᐅᖃᑦᑕᖅᓯᒪᔪᓂᒃ ᐊᑐᓕᖁᔭᓕᐅᕐᓂᐊᕐᒪᑦ ᓯᕗᓂᒃᓴᒥ 
ᑕᐃᒪᓐᓇ  ᐃᓅᔪᓐᓃᖅᑐᖃᖃᑦᑕᖁᓇᒍ.  ᑲᑎᒪᔨᕋᓛᑦ ᓇᓗᓇᐃᖅᓯᓚᐅᖅᑐᑦ 15-ᓂᒃ ᐊᑦᑕᕐᓇᕐᓂᖏᓐᓄᑦ 
ᓇᓗᓇᐃᒃᑯᑕᐅᒐᔭᖅᑐᓂᒃ ᐊᐃᑉᐸᒥᓂᒃ ᐃᓄᐊᓚᐅᕐᓗᓂ ᐃᒻᒥᓃᓂᐅᑉ ᒥᒃᓵᓄᑦ. 

ᐊᖏᕐᕋᒥ ᐋᓐᓂᖅᓯᖅᑕᐅᓂᒃᑯᑦ ᑐᖁᖓᔪᓂᒃ ᕿᒥᕐᕈᔨᑦ ᑲᑎᒪᔨᕋᓛᖏᑦ ᐅᑯᓂᖓ ᓇᓗᓇᐃᖅᓯᓯᒪᕗᑦ 
ᐊᒻᒪᓗ ᐊᑐᓕᖁᔭᓕᐅᖅᓯᒪᓪᓗᑎᒃ ᐱᐅᓯᒋᐊᖅᑕᐅᖁᓪᓗᒍ ᐊᑦᑕᕐᓇᕐᓂᖏᓐᓄᑦ ᖃᐅᔨᓴᐃᔾᔪᑎᐅᔪᑦ, 
ᐊᑦᑕᕐᓇᔾᔭᐃᖅᓯᒪᓂᕐᒧᑦ ᐸᕐᓇᐅᑎᓕᐅᕐᓂᖅ ᐊᒻᒪᓗ ᐊᔪᕐᓇᖏᑉᐸᑦ ᓯᕗᓂᒃᓴᒥ ᐃᓄᐊᖅᑐᖃᖁᓇᒍ ᐊᖏᕐᕋᒥ 
ᐋᓐᓂᖅᓯᕆᓂᒃᑯᑦ ᐱᓕᕆᐊᖃᕐᓗᑎᒃ ᓄᖅᑲᖅᑎᑦᓯᔪᓐᓇᕐᓂᕐᒥᒃ ᐃᓗᐊᒍᑦ ᐱᕋᔭᒃᓯᒪᔪᑦ 
ᐃᖅᑲᖅᑐᖅᑕᐅᔾᔪᑎᖏᑕ ᐊᐅᓚᓂᖓᒍᑦ ᐊᒻᒪᓗ ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ ᐱᓕᕆᖃᑎᒋᔭᑦᑕ, 
ᐱᖃᓯᐅᑎᓗᒋᑦ ᖁᕝᕙᓯᒃᑐᒻᒪᕆᑦ ᐊᑦᑕᕐᓇᕐᓂᕆᔭᖏᑦ ᓇᓗᓇᐃᖅᑕᐅᔪᓐᓇᖅᓯᓗᑎᒃ ᐊᒻᒪᓗ 
ᑲᒪᒋᔭᐅᔪᓐᓇᕐᓗᑎᒃ. 

ᑕᖅᑲᒃᑯᐊ ᐃᓕᓐᓂᐊᖅᑎᑕᐅᓂᖏᑦ 

A. ᓯᐊᒻᒪᒃᑎᖅᓯᒪᓂᖅᓴᒥᒃ ᑕᖅᑲᑦᑯᐊ ᖃᐅᔨᑎᑕᐅᔭᕆᐊᖃᓕᕐᒪᑕ, ᑐᕌᒐᖃᕐᓗᑎᒃ 
ᐋᓐᓂᖅᑎᖅᑕᐅᕙᒃᑐᓄᑦ, ᐃᓕᓴᖅᑕᐅᓗᑎᒃ ᐊᑦᑕᓇᖅᑎᓪᓗᒍ ᐊᕕᓯᒪᓂᕐᒥᒃ ᐋᓐᓂᖅᑎᕆᕙᒃᑐᒥᑦ 
ᐊᐃᑉᐸᕆᔭᖓᓂᑦ, ᐊᒻᒪᓗ ᐊᑦᑕᕐᓇᕈᓐᓇᕐᓂᖓᓂᒃ ᐊᐅᑉᐸᕇᓐᓇᖅᐸᒍ ᐅᓗᕆᐊᓇᕐᓂᐊᖅᑎᓪᓗᒍ 
ᐊᕐᓇᒧᑦ ᐊᒻᒪᓗ ᕿᑐᕐᖓᖏᓐᓄᑦ 



                       

 
B. ᑕᖅᑲᒃᑯᐊ ᐃᓕᓐᓂᐊᖅᑎᑕᐅᔭᕆᐊᖃᓕᖅᑐᑦ ᐱᓪᓗᐊᑕᐅᓂᖏᓐᓂᒃ ᐃᓕᓴᖅᓯᔪᓐᓇᕐᓂᕐᒥᒃ ᐊᒻᒪᓗ 

ᑭᐅᔪᓐᓇᕐᓂᕐᒥᒃ ᑕᐃᒪᐃᑦᑐᖃᖅᑎᓪᓗᒍ, ᐊᐃᑉᐸᕇᒃ ᐱᑦᑎᐊᖃᑦᑕᐅᑎᔪᓐᓃᖅᑎᓗᒋᒃ 
ᐃᓄᐊᖅᑐᖃᑐᐃᓇᕆᐊᖃᓕᖅᑎᓪᓗᒍ. ᐱᒻᒪᕆᐅᔪᖅ ᓇᓗᓇᐃᖅᓯᔾᔪᑎᖃᕐᒥᓗᑎᒃ ᖁᕝᕙᓯᒃᑐᒃᑯᑦ 
ᐊᒃᓱᕈᕐᓇᖅᓯᑎᓪᓗᒍ ᑮᓇᐅᔭᓂᒃ ᐊᔪᖅᓴᕐᓗᑎᒃ, ᐊᖓᔮᒃᓇᖅᑐᓄᑦ ᐃᒥᐊᓗᖕᒧᓪᓗ 
ᐊᔪᓕᕈᑎᖃᖅᓯᒪᓗᓂ ᐊᒻᒪᓗ ᐃᓚᒌᑦ ᐊᕕᓯᒪᐅᓕᕐᓗᑎᒃ. 
 

C. ᓄᓇᓕᖕᓂ ᑎᒥᐅᔪᑦ ᐱᓕᕆᕕᖏᑦ ᐱᓕᕆᖃᑎᖃᕐᓗᑎᒃ ᓄᓇᕗᑦ ᒐᕙᒪᒃᑯᖏᓐᓂᒃ ᕿᓂᕆᐊᖃᖅᑐᑦ 
ᓴᖅᑭᑦᓯᔪᓐᓇᕐᒪᖔᑕ ᕿᓂᕐᓗᑎᒃ ᓴᖅᑭᑦᓯᔪᓐᓇᕐᒪᖔᑕ ᐅᐸᒐᕐᓂᖅᑐᒥᒃ, ᑲᑉᐱᐊᓇᖏᑦᑐᒥᒃ 
ᐊᐅᓚᓂᖃᕐᓗᑎᒃ ᐱᖃᓐᓇᕆᔭᖏᑦ ᐊᒻᒪᓗ ᐃᓚᒋᔭᖏᑦ ᐅᐸᒍᑎᔪᓐᓇᕐᓗᑎᒃ, ᑐᓴᒐᒃᓴᓂᒃ 
ᐱᔪᓐᓇᕐᓗᑎᒃ ᐊᒻᒪᓗ ᑐᓴᕋᓱᐊᕐᕕᖃᕈᓐᓇᕐᓗᑎᒃ ᐃᓕᓐᓂᐊᖅᑎᑕᐅᓯᒪᔪᒥᒃ ᑕᐃᒪᐃᑦᑐᓕᕆᓂᕐᒧᑦ, 
ᐃᓱᒫᓗᒍᑎᖃᕈᑎᒃ ᐊᕐᓇᕐᒥᒃ ᐅᓗᕆᐊᓇᖅᑐᒦᑦᓯᓐᓇᐃᒍᑎᒃ ᐊᐃᑉᐸᕆᔭᖓᓂᑦ. ᑕᐃᒪᐃᑦᑐᓂᒃ 
ᑐᓴᒐᒃᓴᓂᒃ ᓇᒧᓐᖓᐅᒐᔭᕐᒪᖔᑦ ᐃᑲᔪᖅᓯᔾᔪᑎᓂᒃ ᐱᑕᖃᕐᓗᓂ ᓴᐳᒻᒥᔭᐅᖁᔪᓐᓇᖁᓪᓗᒍ 
ᐋᓐᓂᖅᓯᖅᑕᐅᔪᖅ ᐃᓚᒋᔭᖏᓪᓗ. 
 

D. ᐊᑐᓕᖁᔭᓕᐅᖅᐳᒍᑦ ᓄᓇᓕᖕᓂ ᐃᖅᑲᖅᑐᐃᔨᓄᑦ ᐃᖅᑲᓇᐃᔭᖅᑎᐅᔪᑦ ᐊᒻᒪᓗ ᐱᕋᔭᒃᑕᐅᓯᒪᔪᓄᑦ 
ᐱᔨᑦᓯᖅᑎᐅᔪᑦ ᐱᑐᐃᓐᓇᐅᖏᑦᑐᒃᑯᑦ ᐃᓕᓐᓂᐊᖅᑎᑕᐅᓗᑎᒃ ᖃᓄᐃᓐᓂᐅᔪᓐᓇᖅᑐᓂᒃ ᐊᖏᕐᕋᒥ 
ᐋᓐᓂᖅᑎᕆᓂᕐᒧᑦ. ᑕᒪᑐᒧᖓ ᐃᓕᓴᐅᑕᐅᔪᑦ ᐱᖃᓯᐅᔾᔨᓯᒪᓗᑎᒃ ᐃᓕᓴᖅᓯᔭᕆᐅᖅᓴᓂᕐᒥᒃ 
ᓇᓗᓇᐃᒃᑯᑕᐅᔪᓐᓇᖅᑐᓂᒃ ᐊᖏᕐᕋᒥ ᐋᓐᓂᖅᑎᕆᓂᕐᒧᑦ ᐊᒻᒪᓗ ᖃᓄᖅ ᐊᑑᑎᖃᖅᑐᒃᑯᑦ 
ᑭᐅᔪᓐᓇᕋᔭᕐᒪᖔᑕ ᖃᓄᐃᓐᓂᐅᕆᔭᐅᔪᒧᑦ ᐱᔨᑦᓯᖅᑕᐅᔪᖅ ᑖᓐᓇ ᐋᓐᓂᖅᓯᖅᑕᐅᖃᑦᑕᖅᑎᓪᓗᒍ. 
ᐱᒻᒪᕆᐅᕗᖅ ᐃᓕᓐᓂᐊᖅᑎᑕᐅᓂᖓᑦ ᐃᔨᒋᓂᖅᓴᐅᖁᓪᓗᒍ ᐃᓘᓐᓇᖏᓐᓄᑦ ᐊᖏᕐᕋᒥ 
ᐋᓐᓂᖅᑎᕆᓂᐅᕙᒃᑐᓄᑦ ᐱᖃᓯᐅᑎᓪᓗᒍ ᐃᓱᒪᒃᑯᑦ/ᐃᒃᐱᓂᐊᓂᒃᑯᑦ/ᐅᖃᐅᓯᕐᓂᓗᒃᑎᒍᓪᓗ 
ᐊᑐᕐᓂᕐᓗᒃᑕᐅᔪᓐᓇᕐᒪᑕ ᐅᓄᖅᑐᑦ ᐱᑦᓯᐊᖅᑕᐅᖃᑦᑕᖏᑦᑐᑦ ᑕᐃᒪᐃᑦᑐᒥᒃ ᓵᓐᖓᒃᓯᖃᑦᑕᖅᐳᑦ; 
ᐃᓕᓴᖅᓯᓇᕐᓇᕐᓂᕐᒥᒃ ᐊᑦᑕᕐᓇᖅᑐᓂᒃ ᐅᓗᕆᐊᓇᖅᑐᓂᒃ ᐊᕕᓕᖅᑎᓪᓗᒋᑦ ᐅᕝᕙᓘᓐᓃᑦ 
ᐊᕕᑎᓪᓗᒋᑦ ᐊᐃᑉᐸᕇᒃ ᐊᒻᒪ ᐃᓱᒪᖏᑎᒍᑦ ᐋᓐᓂᐊᕈᑎᖃᖅᑎᓪᓗᒋᑦ, ᐊᖓᔮᕐᓇᖅᑐᓄᓪᓗ 
ᐃᒥᐊᓗᖕᓄᓪᓗ ᐊᔪᓕᕈᑎᖃᖅᓯᒪᑎᓪᓗᒍ ᐊᐃᑉᐸᕆᔭᖅ ᐋᓐᓂᖅᑎᕆᔨᐅᔪᖅ. 
 

E. ᐊᑐᓕᖁᔭᓕᐅᕆᕗᒍᑦ ᐃᓄᐃᑦ ᐃᓕᖅᑯᓯᖏᓐᓂᒃ ᐃᓕᓴᐃᖁᓪᓗᒋᑦ ᐊᒻᒪᓗ ᐊᔪᕈᓐᓃᖅᓴᖅᑕᐅᓗᑎᒃ 
ᐃᓕᓐᓂᐊᖅᑎᑕᐅᖃᑦᑕᕐᓂᖅ ᒪᓕᒐᐅᓕᕐᓗᓂ ᐃᓗᓕᕆᓕᕐᓗᓂᐅᒃ ᐱᓕᒻᒪᒃᓴᐅᑎᓄᑦ 
ᐱᓕᕆᐊᖑᔪᓕᒫᑦ ᐃᓗᐊᓂ ᐊᑐᖅᑕᐅᔭᕆᐊᖃᓕᕐᓗᓂ ᑕᑯᖅᑳᖅᐸᒃᑐᓄᑦ ᐃᖅᑲᓇᐃᔭᖅᑎᓄᑦ, 
ᐸᓖᓯᒃᑯᓐᓄᑦ, ᐋᓐᓂᐊᖅᓯᐅᑎᓄᑦ, ᐃᓚᒌᓄᑦ ᐋᓐᓂᖅᑎᕆᔪᖃᖅᑎᓪᓗᒍ 
ᐱᓕᕆᔨᐅᔪᓄᑦ/ᐃᑲᔪᖅᑎᓄᑦ ᐊᒻᒪᓗ ᐃᓄᓕᕆᔨᓄᑦ. 
 
ᐋᓐᓂᐊᖅᑐᓕᕆᓂᕐᒧᑦ ᑲᒪᓂᖅ 

F. ᐊᑐᓕᖁᔭᓕᐅᖅᐳᒍᑦ ᐃᓕᓐᓂᐊᖅᑎᑦᓯᔾᔪᑎᓂᒃ ᐱᕕᖃᖅᑎᑦᓯᖁᓪᓗᒋᑦ ᐃᓘᓐᓇᖏᓐᓄᑦ 
ᐋᓐᓂᐊᖃᕐᓇᖏᑦᑐᓕᕆᔨᒃᑯᓐᓄᑦ ᐃᖅᑲᓇᐃᔭᖅᑎᐅᔪᓄᑦ ᐃᓅᓕᓴᐃᔨᐅᔪᓄᑦ ᓯᕗᒧᐊᒃᑎᑦᓯᓂᐊᕐᒪᑕ 



                       

ᐊᖏᕐᕋᒥ ᐋᓐᓂᖅᑎᕆᓂᕐᒧᑦ ᖃᐅᔨᓴᐃᔾᔪᑎᐅᔪᓂᒃ, ᐊᑦᑕᕐᓇᔾᔭᐃᖅᓯᒪᓂᕐᒧᑦ ᐸᕐᓇᐅᑎᓕᐅᓂᕐᒧᑦ 
ᐊᒻᒪᓗ ᐊᑦᑕᕐᓇᖅᑐᓂᒃ ᑲᒪᔾᔪᑎᖃᕈᓐᓇᖅᓯᓗᑎᒃ ᑎᓕᔭᐅᓯᒪᔾᔪᑎᖃᕐᓗᑎᒃ ᐃᓚᒋᓗᓂᐅᒃ 
ᐃᓕᓐᓂᐊᖅᑕᐅᔭᕆᐊᖃᖅᑐᑦ ᐊᒻᒪᓗ ᐃᓕᓴᕆᔭᐅᔾᔪᑎᑖᖃᑦᑕᕐᓗᑎᒃ. ᐊᑦᑕᓇᔾᔭᐃᖅᓯᒪᓂᖅ 
ᓯᕗᓕᐅᑎᓯᒪᔭᕗᑦ; ᑕᐃᒪᐃᒻᒪᑦ, ᓯᕗᒧᐊᒃᑎᑦᓯᔭᕆᐊᖃᖅᑐᑦ ᐃᓕᓐᓂᐊᖅᑎᑕᐅᓯᒪᑦᓯᐊᕐᓗᑎᒃ 
ᖃᐅᔨᓴᐃᓂᕐᒧᑦ ᐊᑦᑕᕐᓇᖅᑐᓂᒃ ᐅᓗᕆᐊᓇᖅᑐᓂᒡᓗ ᑲᒪᔾᔪᑎᖃᕈᓐᓇᖅᓯᓗᑎᒃ. 
 

G. ᐊᑐᓕᖁᔭᓕᐅᖅᐳᑦ ᑲᔪᓯᔪᒃᑯᑦ ᐃᓕᓐᓂᐊᖅᑎᑦᓯᖃᑦᑕᖁᓪᓗᒋᑦ ᐃᓅᓕᓴᐃᔨᐅᔪᓂᒃ 
ᐱᓕᕆᔨᒻᒪᕆᐅᒧᓂᒃ, ᐱᖃᓯᐅᔾᔨᓯᖅᒪᓗᑎᒃ ᐱᒻᒪᕆᐅᓂᖓᓂᒃ ᑐᑭᓯᐊᑦᓯᐊᕈᓐᓇᕐᓂᕐᒥᒃ 
ᖃᓄᐃᓐᓂᐅᔪᓂᒃ ᐊᖏᕐᕋᒥ ᐋᓐᓂᖅᑎᖅᑕᐅᓂᕐᒧᑦ ᐊᒻᒪᓗ ᐅᓗᕆᐊᓇᕐᓂᖏᓐᓂᒃ 
ᐃᓄᐊᑐᐃᓐᓇᕆᐊᖃᖅᑐᑦ ᖃᓄᐃᓐᓂᕆᔭᖏᑦ, ᖃᐅᔨᓴᐃᔪᓐᓇᖅᓯᑦᑎᐊᕐᓂᐊᕐᒪᑕ ᐊᒻᒪᓗ 
ᐃᑲᔪᖅᓯᔪᓐᓇᖅᓯᓗᑎᒃ ᐱᔨᑦᓯᖅᑕᐅᔪᓂᒃ ᐊᑲᐅᓐᖏᓕᐅᕈᑎᖃᖅᑐᓂᒃ ᐊᐃᑉᐸᕆᔭᖏᓐᓄᑦ. 
 
 

H. ᐃᓕᓴᖅᑕᐅᓗᑎᒃ ᐃᓘᓐᓇᖏᑦ ᐃᓱᒪᓕᕆᓂᕐᒧᑦ ᐃᖅᑲᓇᐃᔭᖅᑎᐅᒧᑦ ᖃᐅᔨᓴᐃᓂᕐᒥᒃ ᐊᒻᒪᓗ 
ᓄᖅᑲᖅᑎᑦᓯᓂᕐᒧᑦ ᐅᐸᓗᖓᐃᔭᐅᑎᐅᔪᓐᓇᖅᑐᓂᒃ ᐱᓕᕆᐊᖃᕈᓐᓇᕐᓂᐊᕐᒪᑕ ᐊᖑᑎᓂᒃ 
ᐃᓱᒫᓗᒃᑐᓂᒃ ᐊᒻᒪ ᐊᑯᓐᓇᖏᖅᓯᔨᐅᓂᐊᕐᒪᑕ ᐃᓱᒫᓗᒃᑐᒧᑦ, ᐃᒻᒥᓃᕈᒪᔪᒧᑦ, ᐊᖓᔮᕐᓇᖅᑐᓄᑦ 
ᐃᒥᐊᓗᖕᓄᓪᓗ ᐊᑐᕐᓂᕐᓗᒃᓯᒪᔪᓄᑦ ᐊᒻᒪᓗ ᐊᖏᕐᕋᒥ ᐃᓄᐊᖅᓯᑐᐃᓐᓇᕆᐊᖃᖅᑐᑦ 
ᐃᒻᒥᓃᕐᓂᐊᕐᓗᑎᒃ. 
 

I. ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ ᐃᖅᑲᓇᐃᔭᖅᑎᐅᔪᑦ ᐃᓕᓴᖅᑕᐅᓗᑎᒃ ᐅᔾᔨᕈᓱᒍᓐᓇᕐᓂᕐᒥᒃ 
ᖃᓄᐃᓐᓂᐅᔪᓂᒃ ᐊᖏᕐᕋᒥ ᐋᓐᓂᖅᑎᕆᓂᐅᔪᓄᑦ ᐊᒻᒪᓗ ᐃᓄᐊᑐᐃᓐᓇᕆᐊᖃᕐᓂᖏᓐᓂᒃ, 
ᐱᓗᐊᖅᑐᒥᒃ ᐃᖅᑲᓇᐃᔭᖃᑎᖃᖅᑎᓪᓗᒋᑦ ᐃᑲᔪᖅᑕᐅᔪᓂᒃ ᑭᖑᓂᑦᑎᓐᓂ ᐃᒥᐊᓗᖕᒧᑦ 
ᐊᖓᔮᕐᒃᓇᖅᑐᓄᓪᓗ ᐊᔪᓕᕈᑎᖃᖅᓯᒪᔪᓄᑦ, ᐃᓱᒫᓗᒃᑐᓄᑦ, ᕿᑲᕈᓐᓇᐃᓕᐅᖅᑲᔪᓄᑦ ᐊᒻᒪᓗ 
ᐃᒻᒥᓃᕈᖃᒪᓂᕐᒧᑦ ᐃᓱᒪᖃᖅᑎᓄᑦ, ᐱᓗᐊᖅᑐᒃᒥ ᐊᐃᑉᐸᕇᑦ ᐱᑦᑎᐊᖃᑦᑕᐅᑎᖃᑦᑕᓐᖏᑎᓪᓗᒋᑦ 
ᐊᒻᒪᓗ ᐊᕕᖃᑦᑕᕐᓂᑰᑎᓪᓗᒋᑦ ᑭᖑᓂᑦᑎᓐᓂ. 
 
 

J. ᐊᑐᓕᖁᔭᓕᐅᖅᐳᒍᑦ ᐊᒻᒪ ᐃᑲᔪᖅᑐᐃᕗᒍᑦ ᐃᓚᐃᖅᓯᒪᔪᓂᒃ ᐃᓅᓯᓕᕆᓂᕐᒧᑦ 
ᐱᔨᑦᓯᕈᑎᖃᖁᓪᓗᒋᑦ ᐊᒃᑐᖅᑕᐅᓯᒪᔪᓄᑦ ᑐᕌᖅᑐᒃᑯᑦ ᑐᕌᖏᑦᑐᒃᑯᓪᓗ ᐃᒻᒥᓃᖅᓯᒪᑎᓪᓗᒋᑦ 
ᐃᓚᒋᔭᖏᑦ, ᑭᖑᕚᕇᓪᓗ ᐊᒃᓱᕈᖅᓯᒪᓗᑎᒃ ᖁᐊᖅᓵᖅᓯᒪᓂᒃᑯᑦ ᐅᓄᖅᑐᓪᓗ ᐃᓱᒪᖏᑎᒍᑦ 
ᐋᓐᓂᐊᖅᑎᓪᓗᒋᑦ, ᓱᕈᓯᐅᑎᓪᓗᒋᓪᓗ ᖁᐊᖅᓵᖅᑎᑕᐅᓂᑦ, ᐃᒥᐊᓗᖕᒧᓪᓗ ᐊᖓᔮᕐᒃᓇᖅᑐᓄᓪᓗ 
ᐊᔪᓕᕈᑎᖃᖅᓯᒪᔪᑦ. 
 
 
 



                       

ᐸᓖᓯᒃᑯᑦ ᐱᔨᑦᓯᕐᓂᖏᑦ 

ᐅᖃᐅᓯᒃᓴᖅ: ᑲᑎᒪᔨᕋᓛᑦ ᐅᔾᔨᕈᓱᓚᐅᖅᑐᑦ ᑕᒪᑐᒧᖓ ᕿᒥᕐᕈᓂᐅᔪᒥᒃ ᐃᒪᓐᓇ, ᖃᓄᐃᓐᓂᐅᓚᐅᖅᑐᒥᒃ 
ᕿᒥᕐᕈᓇᒃᑎᓪᓗᒋᑦ, ᐸᓖᓯᒃᑯᑦ ᓄᖅᑲᖅᑎᑦᓯᔪᓐᓇᓚᐅᖏᒻᒪᑕ ᐊᖏᕐᕋᒥ ᐋᓐᓂᖅᑎᕆᓂᕐᒧᑦ. ᑲᑎᒪᔨᕋᓛᑦ 
ᐅᑯᓂᖓ ᑭᓱᑐᐃᓐᓇᕐᓄᑦ ᑐᕌᖓᔪᓂᒃ ᐊᑐᓕᖁᔭᓕᐅᓚᐅᖅᑐᑦ ᐸᓖᓯᒃᑯᑦ ᐃᓕᓐᓂᐊᖅᑎᑕᐅᖁᓪᓗᒋᑦ.  

K. ᐊᑐᓕᖁᔭᓕᐅᖅᐳᒍᑦ ᐸᓖᓯᒃᑯᑦ ᐃᓕᓐᓂᐊᖅᑎᑕᐅᖃᑦᑕᖁᓪᓗᒋᑦ ᑲᔪᓯᔪᒃᑯᑦ ᖃᓄᖅ 
ᐊᑑᑎᖃᕐᓂᖅᐹᖑᔪᒃᑯᑦ ᑭᐅᔪᓐᓇᕐᒪᖔᑕ ᐊᖏᕐᕋᒥ ᐋᓐᓂᖅᓯᕆᔪᖃᖅᑎᓪᓗᒍ ᐱᓗᐊᖅᑐᒥᒃ ᑭᖑᓂᑦᑎᓐᓂ 
ᐃᓄᐊᕈᒪᖃᑦᑕᖅᓯᒪᑎᓪᓗᒍ ᐊᒻᒪᓗ ᐃᒻᒥᓃᕈᒪᓪᓗᓂ ᐃᓱᒪᖃᑦᑕᖅᓯᒪᔪᖃᖅᑎᓪᓗᒍ, ᐊᕕᓯᒪᔪᖃᖅᑎᓪᓗᒍ, 
ᐊᖓᔮᕐᓇᖅᑐᒧᑦ ᐃᒥᐊᓗᖕᒧᓪᓗ ᐊᔪᓕᕈᑎᖃᖅᓯᒪᑎᓪᓗᒋᑦ ᐊᒻᒪᓗ ᐋᓐᓂᖅᓯᖅᑕᖓᓄᑦ 
ᐃᓄᖁᑎᑐᐊᖃᓕᖅᑎᓪᓗᒍ. 

L. ᑲᔪᓯᔪᒃᑯᑦ ᑎᓕᐅᕆᕗᒍᑦ ᐸᓖᓯᒃᑯᓐᓂᒃ ᕿᒥᕐᕈᖁᓪᓗᒋᑦ ᐊᔾᔨᒌᖏᑦᑐᓂᒃ ᐱᓕᕆᖃᑎᖃᕈᓐᓇᕐᓂᖏᓐᓂᒃ 
ᐋᓐᓂᖅᓯᖅᑕᐅᔪᓂᒃ ᐊᒻᒪᓗ ᐋᓐᓂᖅᓯᕆᔪᒥᒃ ᐃᓱᒪᒋᔭᖃᕐᓗᑎᒃ ᓯᕗᒧᐊᒃᑎᑦᓯᓂᕐᒥᒃ ᐃᓘᓐᓇᖏᑦ 
ᐊᑐᐊᒐᖃᖁᓪᓗᒋᑦ, ᒪᓕᒐᖃᖁᓪᓗᒋᑦ ᐊᒻᒪ ᑐᑭᒧᐊᒍᑎᖃᖁᓪᓗᒋᑦ ᑕᒪᒃᑯᐊᓗ ᒪᓕᒃᑕᐅᖃᑦᑕᕐᓗᑎᒃ 
ᐃᓕᓐᓂᐊᖅᑕ ᐅᓯᒪᓗᑎᒃ ᐊᒻᒪᓗ ᐱᐅᓯᒋᐊᖅᑕᐅᓗᓂ ᐃᖏᕐᕋᓂᕆᔭᖓ ᐱᓕᕆᔾᔪᓯᐅᔪᑉ. 

ᐃᓕᓴᐃᓂᖅ 

M. ᐊᑐᓕᖁᔭᓕᐅᖅᐳᑦ ᐃᓕᓴᐃᔨᐅᔪᑦ ᐃᓕᓐᓂᐊᕐᕕᖕᒥ ᐃᓕᓐᓂᐊᖅᑎᑕᐅᖁᓪᓗᒋᑦ ᓴᓇᓂᕐᒥᒃ 
ᐊᑦᑕᕐᓇᔾᔭᐃᖅᓯᓯᒪᓂᕐᒧᑦ ᐸᕐᓇᐅᑎᓂᒃ ᐃᓕᓐᓂᐊᖅᑐᓄᑦ ᐊᑐᖅᑕᐅᓂᐊᖅᑐᓄᑦ, ᑕᐃᒪᓕ 
ᐃᓕᓐᓂᐊᖅᑎᐅᔪᖅ ᖃᐅᔨᓴᖅᑕᐅᓚᐅᖅᑎᓪᓗᒍ ᐊᑦᑕᕐᓇᖅᑐᒦᓐᓂᕆᔭᖓ ᐃᒻᒥᓃᕈᒪᓂᖃᖅᑎᓪᓗᒍ ᐊᒻᒪᓗ 
ᑕᐃᒪᐃᑦᑐᑦ ᐃᓕᓐᓂᐊᖅᑐᑦ ᓯᕗᓪᓕᐅᑎᔭᐅᓗᑎᒃ ᐃᑲᔪᖅᑕᐅᔭᕆᐊᖃᖅᐳᑦ ᐃᓕᓐᓂᐊᕐᕕᖕᒥ. ᒪᓕᒐᖏᑦ 
ᓴᓇᔭᐅᓗᑎᒃ ᐃᓕᓴᖅᓯᔪᓐᓇᕐᓂᐊᕐᒪᑕ ᐊᔾᔨᐅᖏᑦᑐᒥᒃ ᖃᓄᐃᓐᓂᖃᕐᓂᖓᓂᒃ ᐊᒻᒪᓗ 
ᐊᑦᑕᕐᓇᖅᑐᒦᓐᓂᖓᓂᒃ ᐃᓕᓐᓂᐊᖅᑎᐅᔪᑦ ᐊᒻᒪᓗ ᐱᒻᒪᕆᐅᓂᖓᓂᒃ ᐃᑲᔪᖅᑕᐅᖁᓪᓗᒋᑦ ᐃᓕᓐᓂᐊᕐᕕᖕᒥ 
ᐃᑲᔪᖅᓯᔾᔪᑎᑎᒍᑦ ᐊᒻᒪ ᑐᓂᔭᐅᓗᑎᒃ ᐱᓕᕆᔨᒻᒪᕆᐅᔪᓄᑦ ᐃᓱᒪᓕᕆᔨᓄᑦ. 

ᐊᕐᓇᐃᑦ ᕿᒫᕕᖏᑦ: 

N. ᑎᓕᐅᕆᕗᒍᑦ ᐊᒻᒪᓗ ᐊᑐᓕᖁᔭᓕᐅᖅᐳᒍᑦ ᐊᕐᓇᐃᑦ ᕿᒫᕕᖃᖁᓪᓗᒋᑦ ᓄᓇᕗᒥ ᓯᕗᒧᐊᒃᑎᑦᓯᓗᑎᒡᓗ 
ᐃᓘᓐᓇᖏᑦ ᐃᖅᑲᓇᐃᔭᖅᑎᐅᔪᑦ ᐃᓕᓐᓂᐊᖅᑎᑕᐅᑦᑎᐊᖅᓯᒪᖁᓪᓗᒋᑦ ᐊᒻᒪ ᐱᓕᒻᒪᒃᓴᖅᐅᓯᒪᑦᑎᐊᕐᓗᑎᒃᑦ 
ᐃᓕᓴᖅᓯᔪᓐᓇᖁᓪᓗᒋᑦ ᐊᔾᔨᒌᖏᑦᑐᓂᒃ ᖃᓄᐃᓐᓂᐅᔪᓂ ᐊᖏᕐᕋᒥ ᐋᓐᓂᖅᓯᖅᑕᐅᓂᕐᒧᑦ ᐊᒻᒪᓗ 
ᐃᑲᔪᖅᓯᔪᓐᓇᖁᓪᓗᒋᑦ ᐱᔨᑦᓯᖅᑕᖏᓐᓂᒃ ᐱᔨᑦᓯᕈᑎᓂᒃ ᑐᓂᔭᐅᓗᑎᒃ ᐊᑐᕆᐊᖃᖅᑕᖏᓐᓂᒃ 
ᓄᖅᑲᖅᑎᑦᓯᖁᓪᓗᒋᑦ ᐋᓐᓂᖅᓯᖅᑕᐅᓂᕆᕙᒃᑕᖏᓐᓂᒃ ᐊᕐᓇᐃᑦ ᐊᒻᒪᓗ ᕿᑐᕐᖓᖏᑦ. 

ᐊᑐᐃᓐᓇᐅᓂᖏᑦ ᖁᑭᐅᑎᑦ 

A. ᓄᓇᕗᑦ ᒐᕙᒪᒃᑯᖏᑦ, ᐃᑲᔪᖅᑕᐅᓗᑎᒃ ᐸᓖᓯᒃᑯᓐᓄᑦ, ᑲᔪᓯᑎᑦᓯᔭᕆᐊᖃᖅᑐᑦ 
ᐃᓕᓐᓂᐊᖅᑎᑦᓯᓂᕐᒥᒃ ᖁᑭᐅᓯᕆᓂᕐᒥᒃ ᐊᑦᑕᕐᓇᖏᑦᑐᒃᑯᑦ, ᓚᐃᓴᓐᓯᖅᑖᓂᕐᒧᑦ ᐊᒻᒪᓗ 
ᑐᓂᓯᐅᖅᑲᐃᓂᕐᒥᒃ ᐃᑲᔪᖅᑐᐃᓗᑎᒃ ᑮᒍᑎᖏᓐᓂᒃ ᖁᑭᐅᑎᑦ. 



                       

B. ᓄᓇᕗᑦ ᒐᕙᒪᒃᑯᖏᑦ ᑲᔪᓯᑎᑦᓯᔭᕆᐊᖃᖅᑐᑦ ᓴᓇᓂᕐᒥᒃ ᐃᓄᐃᑦ ᑎᓕᖅᑯᓯᖓᓐᓂᒃ ᐊᑐᕐᓗᑎᒃ 
ᑐᓴᒐᒃᓴᓂᒃ; ᐃᓕᓴᐃᓗᑎᒃ ᐊᒻᒪᓗ ᑐᓴᐅᒪᑎᑦᓯᓗᑎᒃ ᐃᑲᔪᖅᑐᐃᓗᑎᒃ ᐊᖏᕐᕋᕆᔭᐅᔪᓂ 
ᐳᓚᕋᓪᓗᑎᒃ ᐃᓕᓴᐃᓗᑎᒃ ᑮᒍᑎᓂᒃ ᖁᑭᐅᑎᓄᑦ ᐊᑐᖃᑦᑕᕐᓂᕐᒧᑦ. 

 
 
 
ᐹᑦᒪ ᓱᕋᒪᓚ 
ᐊᖓᔪᖅᑳᖅ ᑐᖁᖓᔪᓕᕆᔨᒃᑯᓐᓄᑦ ᓄᓇᕗᒥ 
 

 

 

 

 

 


